
Siulequt
Nuna tamakkerlugu inunnik isumaginninnermi suliaqarnermi kajumissutsimik (aaqqissuussaasumik) 
sulinermut atugassarititaasut pitsanngorsarnissaannik kissaateqarluni Paarisa Malou Media suleqatiga-
lugu Nuummi, Kalaallit Nunaanni, kajumissutsimik suliaqartunut workshopertitsivoq.

Suliniutit piusut kajumissutsimillu suliaqartut pillugit paasissutissanik katersinissaq siunertaavoq, soorlu 
aamma Kalaallit Nunaanni kajumissutsimik suliaqartut atugaat pitsaanerpaat pilersinnissaannut 
atatillugu tunniussinissamut siunnersiueqatigiinnissamullu periarfissiinissaq aaqqissuunneqarsimalluni.

Katersat tulliuttut kajumissutsimik suliaqartut tunniussaannik paasissutissanik aalajangersimasunik 
imaqarput, tamatumunnga ilanngullugu kajumissutsimik sulisuunermik misigisat.

Paasissutissat katersorneqartut kajumissutsimik sulisut nutaat sulisooreersullu siunissami ikorfartornis-
saannut atorneqassapput. Katersat taakku Paarisa, Isumaginninnermut Aqutsisoqarfik sinnerlugu Malou 
Mediamit suliarineqarput. 

100 % 
Kajumissutsimik sulisuuneq 
pillugu nittarsaassinermik 
amigaateqarneq 100 %-it 
AAPimik akissuteqarput. 

100 % 
Kalaallit Nunaani ka-

jumissutsimik sulisuuneq 
pitsanngorsarneqarnera-

nut iliuuseqarluartoqarner-
soq  100%-it NAAGGA-mik 

akissuteqarsimapput

100 % 
Kajumissutsimik sulisuuneq 

pillugu paasissutissiiso-
qassappat peqataanissa-

minnut tulluusimaarlutik 
100%-it AAPimik akissute-

qarput. 

Malou Media-p misissuineranit procentit

Kalaallit Nunaanni nittarsaassinissamut 
periarfissat
Suut ukkatarineqassanersut pillugit kajumissutsimik suliaqartut qanoq isumaqarpat?

Aviisit

Radio

Tv-kkut kanalit

Mittarfik

Filmertarfik

Naqitat

Google

E-mailikkut saaffiginnissutit

Nittartakkani attaveqatigiiffiit

Tusagassiorfiit

39,13 %

47,83 % 

60,87 % 

13,04 % 

21,74 % 

43,48 % 

0 % 

13,03 % 

86,96 %

56,52 % 

Procent

Paarisamit apersuinermi immersugassaq 
akissutillu
Nunatsinni suliniutit aallartisarnissaannut attannissaannullu atatillugu qaangerniag-
assat suut misigisimasigit? (suna, kina, qanoq) - Suut akornutaappat/unitsitsippat?

Akissutit:

“Kajumissutsimik sulisussarsiorneq suliassartaqartorujussuukkajuppoq.”

“Qaangerniagassaq: Nittarsaassineq/sullitanut qaaqqusineq, aaqqissuussinermullu takkuttoqarani. Aaqqiissut: Sullitat 
sumiiffianni naapinneqassapput.”

“Soqanngilaq. Unitsitassaanngilagut ;-) Inuussutissarsiortunit, aningaasaateqarfinnit, kommuninit ik.il. ikorfartorneq-
arluarpugut. Isumalluutinut (inunnut) ajornanngitsumik attaveqarsinnaavugut aningaasannallutalu. Kisianni taamaallaat 
Nuummiippugut. Kajumissutsimik sulisussarsiniarneq sapaatip akunnikkaartumik ‘ingerlatsinermut’.”

“Attassinissamik qaangerniagassaq, ulluni aalajangersimasuni piffissat aalajangersimasut attanniarnerat - Piffissamut 
sivisuumut pituttorniarnerat.”

“Kajumissutsimik sulineq kulturilu amigaataapput. Kajumissutsimik sulineq nalinginnaanngilaq aaqqissuussinerillu 
pioreersut kajumissutsimik sulinissamut tulluanngillat - assersuutigalugit atuarfiit ilinniarfeqarfiillu. Kajumissutsimik 
sulisumininnguit taamaammat paggattarpagut. Sapaatip akunneranut akunnerit suliffiusut 40-t.”

“Sulerisinnaaneq/suliassat erseqqissarneqanngitsut (suliniutit erseqqissarneqanngitsut nalunaarfigineqarsinnaasut). 
Aallartinniarneq takorlooruminaatsoq. Peqatigiiffiit, atuarfik, kommunit il.il. akornanni suleqatigiinneq. Assersuutigalugu 
allaffissorneq/aqutsineq/ataqatigiissaarineq pissutigalugit attassineq.  Piffissaq.”

“Kommunit (aporfissamik naapitsgajunneq), atuarfiit il.il. suleqatikkuminaatsut. Ilaasortassarsiorneq ajornartoq (immaqa 
paqumigineqartoq?). Kajumissutsiminnik sulisut nalinginnaasumik ikipput. Piffissaq killiliisuuvoq. Inunnut 
attuumassuteqarneq - Soqutiginnittorujussuaq unippat suliniut unissaaq.”

“Najukkami ppeqatigiiffimmik qaangerniagassat. Suliniutit naalakkersuinikkut aalajangerneqartut. NGO-niinnatik 
kommunini ingerlanneqartut.”

“Atajuarneq - Inuit angalasarnerat. Inuit ilaanni akilerneqarumasarnerat. Ilaanni suleqatigiittoqarpiarani.”

“Aallartinnerani soqutiginnittorpassuaqariarluni piffissap ingerlanerani ikilipallallutik. Aalajangersimasumik 
allattoqarfeqarneq pisariaqarpoq taamaanngippat ilaasortanit soqutiginninneq annaassagatsigu.”

“Kajumissutsimik sulisut peqataatinneqanngillat. Aningaasat suliniutinut allanut + allaffissornermut aningaasartuuter-
passuit.”

“Aallartisarneq: Aningaasaqarneq, soqutiginnilluartunik eqqortunik nassaarnissaq. Attassineq: Kajumissutsimik sulerusut-
tunik nutaanik sulilersitsineq. Peqatigiiffilerineq ajornakusoorpoq siulersuisuni sulineq soqutigineqarpiannginnami.”

“Tunngaviliineq qaangerniagassaqartuaannarpoq. Najukkami illoqarfik/inuiaqatigiit piginnittuulernissaq suliniutillu 
isumaqarneranik takunnissinnaalersitsinissaq siunertaralugit peqataatinneqarnissaat pingaaruteqarput. Siunertap 
misissorneqarnissaa amigaataakkajuppoq.”

“Najukkami tunngaviliineq - Suliniutit najukkanit qimagutsillugit inerisarneqartarput, najukkami piginnittuuneq. 
Kajumissutsimik sulinerup nassuiarnera - kajumissutsimik sulinerup siunertaanik misissuineq. Suut iluatsinnerannut 
iluatsinnginnerannullu tunngatillugu misilittakkanik misissuineq.”

“Najukkami tunngaviliineq amigartoq (suliniutit ataannarnissaat ajornartorsiutaasinnaavoq). Kajumissutsimik sulisut 
ikinnerat sunngiffimmilu sulisarnerat pissutigalugu isumalluutit  ikittunnguit. Suleqatigisat pillugit ilisimasat amigartut.”

“ Oqartussaasunit peqataatitsineq (Namminersorlutik Oqartussat/kommunit).”

“Aallartitsinermi qaangerniagassaqanngitsoq. Soqutiginnilluartoq aamma tassaniippoq, aningaasaqarneq Nuummi 
aningaasaateqarfimmit tapiiffigineqarsimasoq. Nuup avataani illoqarfinni attassiniarneq ajornavippoq.”

“Kajumissutsimik suliaqartut naapitinniarnerat ungasissuseq pissutaalluni ajornakusoortoq. Inunnik sulisinnaasunik 
piffissamillu amigaateqarneq pissutigalugit inuit nukissaaruttarput imaluunniit kajumissutsimik sulinertik unitsikkallartar-
lugu. Soqutiginnittorujussuit kisimiittarnerat allallu peqataatinnissaannut ajornakusoortitsissarnerat misigikkajupparput.”

“1 - Kajumissutsumik sulisunik sullissisumik attassisumillu najukkami aalajangersimasumik attaveqarfissaq.  
2 - qallunaatuumiit kalaallisuumut oqaatsitigut aporfiit (ulluinnarni attaveqarneq + pikkorissaanernik ingerlatsisoq/ilitser-
suisoq marlunnik oqaaseqartuusariaqarpoq.”

Suliaqartunik allanik immaqa suleqateqarnermi siunissami periarfissat suut 
takuisigit? (suna, kina, qanoq) - Qanoq ingerlalluarpa? Isumassarsiat? Qitiusumik 
suliaqartut? Ersarissaaniarna.

Akissutit:

“IT atorlugu suliaqarfik tamanut suliffigiuminartoq. Aaqqissussat kia qaqugulu suliarissavaat? Taamaaliornikkut NGO-t 
akornanni sulisoqarsinnaavoq.”

“Aningaasaateqarfiit. Nuna tamakkerlugu aallartitsisoqarsinnaavoq, assersuutigalugu sineriammi eqimattanik 
suliaqartunik. Allat sulerinersut ilisimaneqanngilaq.”

“Suliaqarfik ataaseq - ullorsiutit - kajumissutsiminnik suliaqarneq pillugu paasissutissaasivik.”

“NGO-t sulerinerannik tunniussaannillu paasinnissinnaalersinniarlugit kommunimi sulisunik piginnaanngorsaaneq. 
Peqataasut tamarmik atuuffitik nalinngikkaangatigit attaveqaqatigiikkaangamillu suleqatigiikkaangamik, 
ingerlalluartoqartarpoq. Kajumissutsimik sulineq pillugu ilinniarnermik GREATTALKS-imit neqeroorutigineqartumik 
periarfissat pillugit sulianik ataqatigiissaarisut paasititsinissaat.”

“Inuussutissarsiuteqartut - sulinerup nalaani kajumissutsimik suliaqarnissamut piffissaqarneq.”

“Naatsorsuutigisat pitsaanerusumik naleqqussarneqarnissaat - suliassat aalajangersimasut. 
Inuussutissarsiuteqartut kajumissutsimik sulinermut sapaatip akunneranut akunnernik 1-2 tunniussaqartarput 
(kajumissutsimik sulinermut atugassarititaasut pitsaanerusut).” 

“Suliniuteqarneq pitsanngorsarniarlugu, kajumissutsimik suliaqarnermut ukkataqarnerup attannissaanut tamatumalu 
saqqumilaartinnissaanut kajumissutsimik suliaqartut aalajangersimasumik katersortarnissaat. Soqutigisaqaqatigiiffiit 
akornanni isumassarsiatsialannik immaqa pinngortoqarsinnaavoq. Ataatsimut suliniutit imaluunniit misilittakkanik 
avitseqatigiinneq.”

“Kommuninik peqataatitsineruneq - suleqatigiissitat ataatsimiinnerinut peqataaneq. Najukkami piginnittuuneq 
tiguneqaraangat ingerlalluartarpoq. Attaveqarfinni katersuunneq. Suliniutinut allanut ataqatigiissaarineq. Kommunimi 
pitsaasumik attaveqarneq.”

“Suliassaqarfiit akornanni naapinneq - suliniutinut aqutsisut, inuiaqatigii, kommunit, paaqqinniffiillu akornanni. 
Kommunini, Peqqinnissaqarfimmi il.il. pitsaasunik/siammasissunik attaveqalernissaq eqqumaffigalugu.”

“Kajumissutsimik sulineq pillugu siunnersuisoqatigiinnik pilersitsineq.”

“Kalaallit Nunaanni kajumissutsimik sulineq pillugu peqatigiiffimmik ataatsimik angisuumik pilersitsissaagut. Ataatsimut, 
qaninnerusumik suleqatigiinneq.”

“Najoqqutassiaq nutaaq, peqatigiiffinnut najoqqutassuaq qimanneqarluni “peqatigiiffiullu” allaffissornera kommunimit 
illoqarfinnilu kajumissutsimik suliaqartunit tiguneqarluni.”

“Atugassarititaasut atuuffiillu ersarissut. Atugassarititaasut pillugit aaqqissuussaaneq. Kajumissutsimik sulineq pillugu 
attaveqaammik pilersitsineq, kajumissutsimik suliaqartut ikorfartoqatigiissinnaalersinniarlugit ilisimallugulu 
ikiorneqarsinnaallutik.”

“Kajumissutsiminnik suliaqartut tikilluaqqusaasutut misiginissaannik ukkataqarneq. Kajumissutsimik sulineq pillugu 
attaveqaat ikorfartoqatigiillunilu ikioqatigiiffiusoq. Piginnaasat suut ujartorneqarnerannik qulartoqassanngilaq.”

“Nuna tamakkerlugu kajumissutsimik sulinermi atugassarititaasut pitsanngorsiarniarlugit ataatsimut suliniuteqarneq, 
tamatumani misilittakkat, aaqqissuussaanerit suliniutinillu ataatsimut kivitsineq isiginiarneqassallutik. Piginnaasat 
pisariaqartinneqartut nassuiarneqassaaq. Atugassarititaasut atuuffiillu ersarissut (kajumissutsimik sulilersoqaraangat). 
Ersarissaaneq: Kajumissutsimik sulinerup nalinga. Kajumissutsimik sulinerit suussusaat.”

“Aammaloorluni, oqartussaasunit peqataatinneqarneq. Assaat niaqqullu ikiuussinnaasut aamma amigaatigaavut.”

“Peqatigiiffiit tallimaavugut inunnik innarluutilinnik suliaqartut NIIK’imi ataatsimoorfiliorsimasut.”

“Nuna tamakkerlugu suleqatigiinnissamut atugassamik digitalimik suliaqarfimmik atuinissamut pitsaanerusumik 
ilinniartitsineq. Inuiaqatigiinni ukiumoortumik naapititsineq soqutigisaqaqatigiiffiit nunallu immikkoortuisa akornanni 
ataatsimut pimoorussinermik sunniivigeqatigiinnermillu pilersitsisinnaasoq. Inuit innarluutillit pillugit soqutigisaqaqa-
tigiiffiit pisinnaasanik inerisaasumik isumasioqatigiissitsilluni ukiumoortumik ataatsimoortinneqartarnerannik 
mislittagaqarluarpugut - assinganik suliaqartunik allanik naapitaqarneq peqatigiiffinni nutaamik nukissaqalersitsisarpoq. 
Piujuaannartitsisumik kajumissutsimik  taatsimoorfiit qanoq inerisarneqarsinnaanerannik paasinninnissaq nalinginnaa-
sumik pisariaqartinneqarpoq (pingaartumik atugarliortut inunnillu isumaginninnermi neqeroorutinik naalakkersuinikkut 
imaluunniit kajumissutsimik sulinerup iluanni). Qitiusumik kajumissutsiminik suliaqartunik piginnaanngorsaaneq.”

“1 - Namminersorlutik Oqartussanit aningaasaqarnikkut tapersersorneqarluni nuna tamakkerlugu soqutigisaqaqatigiiffiit 
akornanni ataatsimut NGO’ni suliniuteqarneq. 2 - Inatsisit aqqutigalugit ataavartumik taperserneqarnissaq 
qulakkeerniarlugu najukkani soqutigisat pillugit ataatsimiititaliamik pilersitsineq.”

Pisortani oqartussaasut inuiaqatigiillu akornanni suleqatigiilluarneq qanoq 
ikorfartorneqassava? 

Akissutit:

“IT atorlugu suliaqarfik. Kajumissutsimik suliaqartunut pikkorissaanerit/sakkut amerlanerusut pisortani oqartussaasunit 
neqeroorutigineqartut.”

“IT atorlugu suliaqarfik. Mobilimi app’i atorlugu aaqqissuussanik takunnissinnaaneq kajumissutsimillu sulisutut 
nalunaarsinnaalluni.”

“Oqartussaq - inunnut ataasiakkaanut attaveqarneq. Kina sianerfigineqarsinnaanera ilisimallugu. Inuit nuuttarnerat 
allamilluunniit suliffeqalertarnerat ajornartorsiutaasoq. ” 

“IT atorlugu suliaqarfik.”

“Ataqatigiissaarisut atorunnaarsinneqassanngillat, suliassaqarfiilli akornanni suliniutinik aamma paasissutissanik/
sunniutaanik malinnaanertik ingerlateqqissallugu.”

“Pisortani oqartussat meeqqat kajumissutsimik suliniutinut/neqeroorutinut innersuuttassavaat. Atuareernerup kingorna 
sunngiffimmi neqeroorutit atuarfiillu akornat qaninnerusoq - atuarfiit sinaakkutaat atorlugit - atuareernermilu 
sunngiffimmi inuunermut naapittarfik.”

“Kommunit/atuarfiit neqeroorutit/suliniutit pillugit tapersersuissapput kiisalu peqataasunik/ilaasortanik nassaarniar-
ermut ikiuullutik.”

“Pisortani attaviit aalajangersimasut najukkami nunalu tamakkerlugu ilisimasaqarluartut.”

“Suleriaatsit assigiinngitsorujussuit eqqarsaatigaakka. Piffissamut suliffiusumut atatillugu qanoq iliortoqassava, 
kajumissutsimik sulineq suliffiup nalaaniusinnaava? Pisortat missingersuutinut, pilersaarutinut il.il. atatillugit 
ikorfartuisinnaapput.”

“Suleriaatsit assersuutaalluartut ilinniarfigalugit.”

“Aningaasanut inatsimmi aalajangersimasumik aningaasaliinerit aqqutigalugit. Suliatigut siunnersorneqarneq, 
ilitsersorneqarneq.”

’Aqqutissiuusisumik’ ataqatigiissaarisoq, suliniutit peqatigiiffiillu akornanni aqqutissiuussisoq. ‘Suliniutinut anginernut’ 
immaqa aamma ikiuuttoq.”

“Attaviit. Aningaasaqarnermut aalajangersimasumik sinaakkutit - allaffissorneq annikinnerusoq. Peqatigiiffimmik 
ukiumoortumik ataatsimiinnissanik pisortani aaqqissuussineq. Kajumissutsimik suliniummik pisortani toqqaaneq 
- soqutiginnilluartuunermut nersornaat/pattalaarneq.”

“Toqqissisimanissaq pillugu angalaqatigiittartunik suleqateqarnerup pitsanngorsarneqarnera. Kajumissutsiminnik 
suliaqartut allaffissornikkut suliaannik oqilisaaneq.”

“Kajumissutsiminnik suliaqartut allaffissornikkut suliassaannik pisortat ikorfartuisinnaappat? Suliniutinut pitsaasunut 
ikiuineq ikorfartuinerlu (tarnip pissusaanik ilisimasalik) - saaffiginnissutit pimoorullugit tiguneqartarnissaat.”

“Sulinerup nalaani kajumissutsimik suliaqarnissamut piffissaqarluni.”

“Illuatungeriinnit tamanit peqataatitsineq.”

“Peqatigiiffinnut kajumissutsimik suliaqartunut peqatigiiffinnut illumik pilersitsinikkut.”

“Pisortanit paasissutissat pitsaanerusut peqataanissamullu periarfissat. Sulliviup qiterpiaanut soqutigisaqaqatigiit 
qaaqqullugit. Sulianut suliaannut tunngasunik inuiaqatigiinni soqutigisaqaqatigiiffinnut akisussaaffimmik 
tunniussiartuaarneq suliap ingerlannerani inerisaataasumik.”

“1 - kajumissutsimik suliaqartut kiisalu peqatigiiffiit kajumissutsimik suliaqartut (kommunini “nunalu tamakkerlugu”) 
akornanni attaveqarneq pisortanit aaqqissorneqartoq. 2 - ataqatigiissaarisoq kommunimi atorfilik.”

Inunnik isumaginninnermi suliniutinut inuiaqatigiinni soqutigisaqaqatigiiffiit qanoq 
‘pilersuisutut’ atuunnerusinnaappat?

Akissutit:

“Aqutsisut aqqaneq marluugaangata aqqanillit ‘qallunaajunerat’, tassa kalaallisut oqalussinnaannginnerat, 
qaangerniagassarujussuuvoq. Aamma sapaatit akunneri tamaasa ataatsimiittarneq = ilaqutariit nukissaaleqisut 
meeqqatik sapaatit akunneri tamaasa aggertinneq ajorpaat.”

“Taamaareerpummi. Naapititsiniaaneq amigaataavoq. Paasissutissat amigaataapput.”

“Neqeroorutit suut piunerannik ersarissaaneruneq.”

“Neqeroorutinik ersarissaaneq.”

“Pisariaqartitat pillugit ilisimasaqarneruneq. Najukkani ilisimasat pissarsiarineqarsinnaasut. Suliniutit suut 
pisariaqartinneqarnersut ersarinnerusut.”

“Ilassutissaq (inunnik isumaginninnermi suliniut) qanoq ittoq perusunneqarpa? Amerlanerit inatsisitigut pisussaaffiupput, 
taamaammat NGO-t qanoq tunniussaqarsinnaappat?”

“CSO-t (civilsamfundsorganisationer - inuiaqatigiinni soqutigisaqaqatigiiffiit) soqutigisaqaqatigiiffiusariaqarput 
uummaarissut, paasissutissanik innuttaasunut/tamanut, oqartussaasunut ataavartumik tunniussisinnaasut.”

“Sammisassanut pilersaarut. Kajumissutsimik sulisuusugut ikeqaagut assersuutigalugulu nalukkiarnissamut 
kajumissutsimik sulisussanik pisariaqartitsilluta.”

“Suliniutit aaqqissuussaasut - najukkani ilaalluinnartut - annikitsuinnarmik allaffissornertalik.”

“Tamanut suliniutinut peqataatinneqartarnissarput, tapersersorneqarluni kiisalu tamanut suliniutit tamarmiusut 
akornanni takunnissinnaanissaq. Inuiaqatigiinni soqutigisaqaqatigiiffittut kina saaffigineqarsinnaanera ilisimallugu.”

“Suleqatigiinneq. Sunniivigeqatigiinneq.”

“Aammaloorlugu, illuatungeriinnit akuutitsineq.”

“Tutsuiginartumik ‘paasissutissaasivittut’ isigineqartutut misiginikkut - misilittagaqarluarneq tamanut suliniummut 
ikorfartuutaasinnaavoq.”

“Kajumissutsimik suliaqartut pikkorissarlugillu ilinniartinneqarnissaat matumani qitiuvoq. Soqutigisaqaqatigiiffiit 
amerlasuut mikipput taamaammallu pilersuisutut atuunnissamut sakkulersorneqarsimanatik imaluunniit kivitsisinnaanatik. 
Soqutigisaqaqatigiiffiit sulianik annertuallaanik tunigaanni uppisinneqannginnissaat qulakkeerneqassaaq. 
Arriitsunnguamik sanarfineqassapput aqqutaalu tamaat sulianik suliaqartunit ikorfartuisoqassalluni. Kommunip 
suliassaanik inuiaqatigiinni soqutigisaqaqatigiiffik suliaqassappat aningaasartaqartinneqassaaq.”



Workshopimit eqikkaaneq 8

Qitiusumik suliaqartut: Iluatsinnissatsinnut kikkut peqataassappat?

Akissutit:

“Naatsorsueqqissaartarfik - paasissutissanik katersineq, uuttortaasoqarsinnaaniassammat. Iluaqutaava? 
Ilisimasanik tunniussinissinnut atatillugu pingaaruteqarpusi.”

“Tamarmik.”

“Tamarmik! Innuttaasut ataasiakkaat, kommunit, inuiaqatigiit il.il.”

“Najukkani ilisimasat. Pisortanit ikiorsiissutit. Soqutiginnilluartut. Innuttaasut tigusisinnaasut. Suliffeqarfiit 
soqutigisaqaqatigiiffinnik (kajumissutsimik suliaqartunik) suliniutinik aallartitsisunik ikoqarfuisut.”

“Inuussutissarsiuteqartut assersuutigalugu siammarterinermut immaqa peqataatinneqarsinnaapput. SDG (Sustainable 
Development Goals) ukkataralugu. Oqaloqatigiittoqarsinnaaqqullugu pisortat/naalagaaffiup ingerlatai peqataassapput. 
Pisortani ataqatigiissaarineq inunnik isumaginninnikkut suliniutit oqaloqatigiissinnaaqqullugit.”

“Uagut namminneq - oqaloqatigiinnikkut.”

“Pisortani oqartussat aamma CSO-t.”

“Ilaqutariinnut Sullissiviit peqatigiiffiillu, suleqatigiinneq. Suliniutinut aningaasaliisut.”
Namminersorlutik Oqartussat/Naalakkersuisoqarfiit/kommunit.”

“Suliassaqarfiit akornanni suleqatigiissaagut.”

“Kommunit - Namminersorlutik Oqartussat - CSO = suliassaqarfiit akornanni suleqatigiinneq.”

“Peqatigiiffiit/soqutigisaqaqatigiiffiit  naleqquttut.”

“Ingerlatsiviit naalakkersuisoqarfiillu.”

“NGO-t, najukkani innuttaasut, suliffeqarfiit aamma kommuni/Namminersorlutik Oqartussat.”

OQALLITSITANIT 
ISSUAANERIT

“Kajumissutsimik sulisun-

nguinnartoqarsinnaanngi-

laq, taamaattooreertar-

mata.”

“Nuna tamaat eqqar-

saatigineqarnissaa pin-

gaaruteqarpoq. Kalaallit 

Nunaat Nuummiit 

angineruvoq.”

“Uannut qanoq iluaquta-

asinnaava” sammivigalugu 

inuit peqataatilersinneqar-

sinnaapput, oqaluuseralugu 

qanoq pissarsissutigissane-

raat.”

“Kajumissutsimik 

sulinermut ernuttat 

(kinguaariit allat) 

peqataatillugillu tikillu-

aqquneqassapput.”

“Nuummiunngitsoq 

kajumissutsimik sulineq 

ilisimasaqarfiginerulis-

savarput.”

“Kajumissutsimik 

sulinermik ileqqoqal-

ersitsissaagut.”

“Kajumissutsimik sulisut 
amerlanerusut - kivit-
seqatigiissinnaanias-

saagut.”

“Nuannaarnermik misi-
gisaqarnera amerlanernut 

misigitillugu. Naammag-
ittarneq kinguaariillu 

arlaqartut pisariaqarput.”

“Inuusuttut, ilinniartut 
il.il. soqutiginnilersin-
niarlugit paasissutis-
sat amerlanerujus-

suusariaqarput.”

“Sumi kajumissutsimik 
sulisoqarnissaanik pis-
ariaqartitsisoqarnersoq 

ilisimagaanni kajumissut-
simik sulisussarsisoqarsin-

naassaaq.”

“Oqaluttuatsialaat 
aallaavigalugit, oqalut-
tuatsialaat sumiippat 

taakkunanngaanniillu allat 
soqutiginnilersissinnaava-

gut.”

“Kalaallit Nunaanni ka-
jumissutsimik sulisarneq 

ileqqorineqarpoq. 
Ajornarsisarpoq aaqq-
issuunneqartussanngo-

raangat.”

“Kajumissutsimik sulinermik 
ileqqoqalernissaq ukiorpas-
suarni inerisarneqartarpoq 
Kalaallit Nunaannilu Dan-

markimisulli inissisimasari-
aqanngilaq.”

“Ingerlareersunit 

paasissutissanik 

katersineq suleri-

aqqinnissatsinnullu 

atorlugit.”

“Inuit nukitik atorn-
eqarsinnaanerat pillugu 
tupaallakkajuttarput. 

Ilisimanngilaat.”

